
Nafarroako Gobernuak 135.000 euro emango ditu Hezkuntza Berezirako beka eta diru-laguntzetan
Eskaerak aurkezteko epea hurrengo abenduaren 11n amaituko da
Asteazkena, 2009ko azaroaren 11. Nafarroako Gobernuak, 2009-2010 ikasturtean, 135.000 euro emango ditu Hezkuntza Berezirako beka eta diru-laguntzetan. Eskaerak aurkezteko epea hurrengo abenduaren 11n amaituko da, gaur bertan Nafarroako Aldizkari Ofizialean (BON) argitaratutako deialdiaren arabera, 139 zenbakiduna.

Bekak jantokiak, garraioak eta egoitzak eragindako gastuak ordaintzeko erabiliko dira, Hezkuntza Bereziko zentroetan edozein maila edo gradu egiteagatik; bestalde, laguntzak, zentroak ezin artatu dituen ikaskuntzako behar bereziak dituzten ikasleen zainketa-gastuak ordaintzeko erabiliko dira, Haur Hezkuntzan, Lehen edo Derrigorrezko Bigarren Hezkuntzan.
Jantokiko bekak 300 eurokoak izan daitezke; bitartean, garraio eta egoitzakoak benetako gastuaren arabera kalkulatuko dira. Laguntzei dagokienez, 1.325 eurokoak izan daitezke, betiere ikaskuntzako behar bereziak ezintasuna edo trastorno kasuka direnean, eta 781 eurokoak talentu handikoen kasuan. Gainera, 510 euroko laguntzak ematen dira garraiorako laguntzako -zentrorako distantzia 8 kilometrotik gorakoa denean. Prestazio hauek Estatuak ematen dutenen osagarriak dira.

Eskaerak ondokoetan aurkez daitezke: Hezkuntza Sablearen Erregistroa (Santo Domingo kalea, z/g, Iruñea), Nafarroako Gobernuaren Erregistro Nagusia (Carlos III. etorbidea, 2 zbkia, Iruñea) eta telematikoki edo 30/1992 Legean aurreikusitako edozein bideren bidez. Lege hori Herri Administrazioen Araubide Juridikoaren eta Administrazio Prozedura Erkidearena da.

Pasa den ikasturtean (2008-2009), Nafarroako Gobernuak 161 beka eta 55 laguntza eman zituen, 135.000 euro inguruko zenbatekoan.

Hezkuntza Bereziko bekak
Zehazki, beka horiek jantokiak, garraioak eta egoitzak eragindako gastuak ordaintzeko dira, ondokoetan ikasten dutenentzat: Hezkuntza Bereziko zentroak, Hezkuntza Bereziko Ordezko Ikasgelak landa-gunean, Garapeneko Nahasmen Orokorreko ikasgelak, Kurrikulu Bereziko Unitateak, Hasierako Lanbide Kualifikazio Programa Bereziak eta Lehentasuneko Integraziorako Zentroak motor edo entzumen ezintasuna dutenentzat, Nafarroako Hezkuntza Baliabideen Zentro Bereziak (CREENA) proposatutakoak 2009-2010 ikasturterako.

Jantoki eta garraio beketarako aukera izango dute, ezintasun fisiko, psikiko eta sentsorea dutenak eta ondoko baldintzak betetzen dituztenak: Nafarroan egoitza izatea, 3 eta 21 urte bitartean izatea (biak barne) 2010eko urtarrilean eta barneko, erdi-pentsiodun edo kanpoko plaza izatea aipatutako zentroetan. Entzumen ezintasun kasuetan, garraioa familia-egoitza ikastetxetik 12 kilometrotik gora dagoenean hartuko da kontuan.

Halaber, egoitza-beka eskatzea dute, Haur, Lehen edo Derrigorrezko Bigarren Hezkuntzan eskolaratuta dauden ikasleek, CREENA taldeek proposatutako entzumen ezintasuna duten ikasleen lehentasuneko integraziorako eta deialdi honetan Hezkuntza Ministerioan beka eskatu dutenek.

Hezkuntza Berezirako laguntzak
Bestalde, Hezkuntza Berezirako laguntzen helburua 2009-2010 ikasturtean ikastetxetik kanpo artatu behar diren ikasleen zainketa bereziak eragindako gastuak ordaintzea da. Hezkuntzako behar horiek ezintasun psikiko, fisiko, sentsorial edo motor esanguratsuarekin zerikusia izan behar dute; halaber, jarrera aldeko nahasmen larriak, hizkuntza-atzerapen larriak logopedia beharrarekin edo ikasturte bat edo gehiagoko atzerapen kurrikularra dutenak, eta talentu handikoak.
Kasu guztietan, psikopedagogoaren egiaztagiria behar da eta, hala badagokio, dagokion medikuarena. Halaber, beharrezkoa da ikasleak Nafarroan egoitza izan eta haur, Lehen edo DBHko inolako laguntzarik eskaintzen ez duen Foru-Erkidegoko ikastetxeren batean eskolaratuak izatea, eta 3 eta 17 urte artean izatea (biak barne) 2010eko urtarrilaren 1ean.

Kanpoan geratzen dira ikastetxearen kurrikulu egokitzapenarekin, ohiko edo aparteko baliabide pertsonalekin ikastetxeek aniztasunari aurre egiteko dituztenen artatu daitezkeenak.

Beka edo laguntzetarako aukera izateko, eskatzailea 2008an 10.000 eurotik gorako errenta “per capita” ez duten familiakoa edo errenta aitorpena aurkeztera behartuta ez dagoen familia unitatekoa izan beharko da. Eskakizun horrek ez du eraginik eskolako garraio eta egoitzan eta, bereziki, ez da kontuan hartuko CREENAk proposatutako Garapeneko Nahasmen Orokorreko Unitateetan eskolaratuta dauden ikasleen jantoki-beketan.

